

“Төрийн мэдээлэл” эмхэтгэлтэй холбоотой 

хуулийн заалт
Монгол Улсын Үндсэн хуулийн Тавьдугаар зүйлийн 3-т
“Улсын дээд шүүх, бусад шүүх нь Үндсэн хуульд нийцээгүй, албан ёсоор нийтлээгүй хуулийг хэрэглэх эрхгүй”.
Үндсэн хуулийн Хорин зургадугаар зүйлийн 3-т 
“Монгол Улсын хуулийг Улсын Их Хурал албан ёсоор нийтлэх бөгөөд хэрэв хуульд өөрөөр заагаагүй бол  ийнхүү нийтэлснээс хойш арав хоногийн дараа хүчин төгөлдөр болно”.

 Монгол Улсын Их Хурлын тухай хуулийн 43 дугаар зүйлийн 2-т “ 
Улсын Их Хурлын тухайн шийдвэрт өөрөөр заагаагүй бол уг шийдвэр 
албан ёсоор нийтлэгдсэнээс хойш 10 хоногийн дараа хүчин төгөлдөр 
болно”.
-43 дугаар зүйлийн 4-т 
“Хууль, Улсын Их Хурлын бусад шийдвэрийг хэвлэл, мэдээллийн хэрэгслээр нийтэд мэдээлэхдээ “Төрийн мэдээлэл” эмхэтгэлд нийтэлсэн албан ёсны эхийг баримтлах бөгөөд дамжуулан нийтэлснийг албан ёсны бус гэж үзнэ”.
-43 дугаар зүйлийн 5-д “

Төрийн мэдээлэл” эмхэтгэлд хууль, Улсын Их Хурлын бусад шийдвэр, Ерөнхийлөгчийн зарлиг, Засгийн газрын тогтоол, Үндсэн хуулийн цэцийн шийдвэр, хуулийн талаархи Улсын Дээд Шүүхийн албан ёсны тайлбар, яам, агентлагаас гаргасан нийтээр дагаж мөрдөх эрх зүйн хэм хэмжээ тогтоосон актыг бүрэн эхээр нь нийтэлнэ”.
-43 дугаар зүйлийн 6-д 
“”Төрийн мэдээлэл” эмхэтгэлийг хэвлэн нийтлэх ажлыг Тамгын газар хариуцаж долоо хоног тутам гаргана”.
”Улсын Их Хурлын чуулганы хуралдааны дэгийн тухай хуулийн 53 дугаар зүйлийн 10-т
 “Хууль, Улсын Их Хурлын бусад шийдвэрийг “Төрийн мэдээлэл” эмхэтгэлд хэвлэн нийтлэх бөгөөд түүнийг албан ёсны эх гэж үзнэ”.
“Шүүхийн тухай” хуулийн 12 дугаар зүйлийн 2-т
“ Шүүх Үндсэн хуульд нийцээгүй, хэрэг маргаан     гарах үед хүчин төгөлдөр болоогүй, албан ёсоор нийтлэгдээгүй хуулийг хэрэглэхгүй”.
“Авлигын эсрэг хуулийн14 дүгээр зүйлд 

“Монгол Улсын Ерөнхийлөгч, Улсын Их Хурлын дарга, дэд дарга, гишүүн, Ерөнхий сайд, Засгийн газрын гишүүн, Монгол Улсын сайд, дэд сайд зэрэг албан тушаалтны хөрөнгө орлогын мэдүүлгийг тухайн оны 2 дугаар улиралд багтааж “Төрийн мэдээлэл” эмхэтгэлд хэвлэн нийтэлнэ”.
”Монгол Улсын Хүний эрхийн Үндэсний комиссын тухай” хуулийн 20 дугаар зүйлд “Комисс нь Монгол Улс дахь хүний эрх, эрх чөлөөний байдлын талаар жил бүрийн эхний улиралд багтаан Улсын Их Хуралд илтгэнэ. Комиссын илтгэлийг “Төрийн мэдээлэл” эмхэтгэлд нийтэлнэ”.

